	Адам.Қоғам.Құқық 9-сынып

	Сабақтың тақырыбы:
	Қоғам түсінігі

	Жалпы мақсаты:
	1. Қоғам ұғымы, қоғамды құраушы бөліктер және қоғамдық қатынастардың мазмұны жөнінде сипаттама беру.
2. Оқушылардың проблеманы өз дәрежесінде шешіп, өзгені тыңдай білу дағдысы мен өз пікірін талдай білу дағдысын қалыптастыру. Жаңа жағдайда өз бетімен білімді қолдануға ықпал ету,белсенділігі мен қызығушылығын арттыру
3. Дара жаратылған адам ретінде өзін-өзі құрметтеу сезімін дамыту; өзге адамның құқықтары мен бостандықтарын құрметтеуге тәрбиелеу. Топтық жұмыстар орындай отырып,  өзара ынтымақтастық орнату.  

	Сілтеме
	Білім стандарты, сабақ жоспары

	Оқыту нәтижесі
	Күтілетін нәтиже:
1.Тақырып бойынша өз беттерімен білім алады.
2.Сөздік қоры көбейеді.3. Сыни ойлайды.
4.Ынтасы артады, өз ойын айтуға үйренеді. 
5.Тақырыптың мазмұнын түсініп талдайды.
6.Алған білімдерін өмірмен байланыстырады.
7.Бір-бірін тыңдауға үйренеді.

	Негізгі идеялар
	Теориялық білімді практикамен ұштастыру, ойларын тиянақты және дәлелді жеткізе білу.

	Негізгі қолданылатын модульдер
	Оқыту мен оқудағы жаңа тәсілдер. Диалогтік оқыту, сыни тұрғыдан ойлау, көшбасшылық, оқыту үшін бағалау (формативтік) және оқуды бағалау.

	Тапсырмалар
	Сұрақ-жауап, оқулықпен жұмыс, топқа сұрақ-тапсырма, постер жасау.

	Оқушының іс-әрекеті
	1.Берілген іс-әрекетке белсене араласу, қатысу , мәселені шешуге талпыну. 
2.Сабақ соңында бағалау кестені толтыру, рефлексия жазу
3.Өз нәтижесіне көз жеткізіп,өз біліміне сараптама жасайды

	Мұғалім іс-әрекеті
	I.Ұйымдастыру кезеңі:
Салемдесу. Жағымды атмосфера қалыптастыру.
Сынып оқушыларын түгендеу, зер салу. Сыныпты топқа бөлу.
Өткен тақырыптарды пысықтау, бағалау.
II.Жаңа cабақ:
1. Қоғам ұғымы.
2. Қоғамды құраушы бөліктер.
3. Қоғамдағы адамдардың арақатынастары.
4. Қоғамдық қатынастардың мазмұны.
Отбасы–адамдардың бірлесіп өмір сүруі мен әрекет етуінің ең жиі кездесетін формасы. 
Қоғам сөзі бұдан ауқымды және күрделі мағынада қолданылады. Мысалы, Қазақстан қоғамы дегенде біз өзіміз азаматы болып табылатын мемлекетті, оның халқын ойға аламыз.
Біздің планетаға қатысты алып қарағанда, бұл ұғымды адамзат қоғамы деп айтамыз. Қорыта келе, қоғам дегеніміз – материалдық дүниенің бір бөлшегі ретіндегі адамдардың табиғатпен және өзара байланыста бола отырып, бірлесу формасы болып табылады.
 Кез-келген адам- белгілі бір әлеуметтік топтың, таптың, ұлттың, діннің, нәсілдің өкілі, белгілі бір мемлекеттің азаматы, адамзат қоғамының мүшесі.
 Қоғамдық қатынастар деп, әлеуметтік топтасулар арасындағы немесе адамдар арасындағы экономикалық, саяси, әлеуметтік, мәдени қарым-қатынастарды айтамыз.

Оқулықпен жұмыс. Әр топқа тақырып бойынша бөліп беру.  Дәптермен жұмыс жасату. 
III. Қорытынды:   
1. Қоғамды біртұтас жүйе ретінде сипаттауға негіз болатын қандай факторларды деп ойлайсыңдар?
1. Қоғам және оның құраушы бөліктері туралы түсініктеріңді қысқаша тұжырымдаңдар.
1. Адам мен адам, адам мен қоғам және қоғам мен табиғат арасындағы байланыстардың мәні неде?

 Б.Ү.Ү. кестесі
	Білгенім
	Үйренгенім
	Үйренгім келеді

	

	
	


IV.Үйге тапсырма: Тақырыпты меңгеру, қосымша материалдар негізінде реферат, презентация жасау.








[bookmark: _GoBack] Қоғамның қалай,қандай жағдайларда пайда болуы туралы бұрынғы және қазіргі ғылыми болжамдарда бір ойды түйіндейтін шешімдер жоқ. Дегенмен де, барлық оқымыстылар,әдеттегідей,қоғамның қажетті белгісін – саналы  және ерікті адамдардың жиынтығы ретінде бөліп көрсетеді. Тарихи және әлеуметтік ғылымдардың тұжырымдарына қарағанда, жеке тұлғалардың адамзат қоғамына бірігуін , олардың ортақ мақсаттарының негізінде болатындығы анықталады.Қоғам – мүдделердің өзара сәйкестігі негізінде құрылады, ал олардың орындалуы, жеке адамдардың өзара қарым-қатыныстарына байланысты болады. Яғни, бірігіп жұмсаған күштің нәтижесінде, жеке адамның жете алмайтын мақсаттарына жетуге болады. Оқушыларға адамның ойында болатын, жүрегін нұрландырып, өмірін көркейтіп, болашаққа –арман, үміт, сенімге алып келетін ғажайып сезімнің бар екендігін ұғындыру. Бұл сезімнің қасиетті де, қастерлі сезімі тұтастай ұғым екендігіне көз жеткізу. Оқушылардың ой өрісін дамыту, өздігінен ізденіп, білімдерін толықтыруға мүмкіндік туғызу. Өз Отанын, отбасын, ата-ана, достарының ең сүйікті сезімдерін қастерлеп сүюге үйрету, достыққа, ұйымшылдыққа тәрбиелеу.

